
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1.
	Կարգավորման ենթակա ոլորտի կամ խնդրի սահմանումը, առկա իրավիճակը և անհրաժեշտությունը

	
	«Էրեբունի բժշկական կենտրոն» առողջապահական պետական փակ բաժնետիրական ընկերության բաժնետոմսերը մասնավորեցնելու մասին  ՀՀ կառավարության 2002թ. հունվարի 14-ի թիվ 31 որոշման համաձայն՝ Ընկերության գույքի կազմից առանձնացվել և Պետական գույքի կառավարման նախարարությանն էր հանձնվել 55 անվանում հիմնական միջոցներ (այսուհետ նաև՝ Գույք)։
ՀՀ կառավարության 15.09.2005թ. թիվ 1834-Ն (Գույքի մեկնարկային գինը սահմանվել էր դրա հաշվեկշռային մեթոդով գնահատված արժեքի 25 տոկոսի չափով) և 22.06.2006թ. թիվ 882-Ն (Գույքի մեկնարկային գինը սահմանվել էր դրա հաշվեկշռային մեթոդով գնահատված արժեքի 15 տոկոսի չափով)  որոշումների համաձայն՝ Գույքը ներկայացվել էր մասնավորեցման՝ դասական աճուրդով, սակայն աճուրդները չէին կայացել՝ մասնակցության հայտ չլինլու պատճառով։ 
Հաշվի առնելով, որ «Պետական գույքի մասնավորեցման 2017-2020 թվականների ծրագրի մասին» ՀՀ օրենքի 5-րդ հոդվածի համաձայն՝ մասնավորեցման ծրագրի մաս են հանդիսանում մասնավորեցման նախապատրաստման աշխատանքների արդյունքում ՀՀ կառավարության որոշումներով առանձնացված գույքի տարրերը՝ Գույքը ենթակա է մասնավորեցման՝ «Պետական գույքի մասնավորեցման (սեփականաշնորհման) մասին» ՀՀ օրենքով սահմանված ձևերով։
Սույն նախագծով առաջարկվում է 55 անվանում (161 հատ) հիմնական միջոցները ներկայացնել մասնավորեցման` աճուրդային եղանակով, որպես մեկ գույքային միավոր, վաճառքի մեկնարկային գին սահմանելով գնահատված արժեքի 100 տոկոսը՝ 2,955.7 հազ.դրամ:
Գույքն ի սկզբանե պահատվության է հանձնված եղել «Էրեբունի բժշկական կենտրոն» ՓԲԸ-ին և գտնվում է Ընկերության տարածքում։  
Պետական գույքի կառավարման կոմիտեն դեռևս 2020թ. գրությամբ դիմել էր ՀՀ առողջապահության նախարարություն՝ Գույքի առավել արդյունավետ տնօրինման վերաբերյալ (մարզային որևէ բուժհաստատության ամրացնելու կամ որպես պահեստամասեր օգտագործելու նպատակով) առաջարկություն ներկայացնելու համար։ 
«Էրեբունի բժշկական կենտրոն» ՓԲԸ-ի գործադիր տնօրեն Մ.Մանուկյանի 20.02.2020թ. թիվ 02/388 գրության և ՀՀ առողջապահության նախարարության համապատասխան մասնագետի 25.02.2020թ. տրված տեղեկանքի համաձայն՝ 55 անվանում հիմնական միջոցները 1980-1990-ական թվականների արտադրության են, հնամաշ, անսարք, ապակոմպլեկտավորված և շահագործման համար ոչ պիտանի, ներկայումս կիրառվում են մի քանի սերունդ բարձր սարքավորումներ։
ՀՀ կառավարության 1998թ. մարտի 27-ի թիվ 209 որոշմամբ հաստատված կարգով Գույքը ներկայացվել է շուկայական գնահատման։ 
Անկախ գնահատողի եզրակացության համաձայն՝ Գույքը գտնվում է վնասված, անսարք, ապակոմպլեկտավորված, ոչ լրակազմ և հետագա օգտագործման համար ոչ պիտանի վիճակում։ Զննությամբ պարզվել է, որ ապրանքանյութական արժեքները տեխնիկական և ֆիզիկական տվյալներով, ապրանքային տեսքով և որակական հատկանիշներով չեն կարող բավարարել արդի շուկայական պահանջները, որովհետև թե ֆիզիկապես, թե բարոյապես իրենց սպառել և արժեքազրկվել են, նրանց հետագա օգտագործման նպատակով վերանորոգումը ֆինանսապես նպատակահարմար չէ, տեխնիկապես անհնարին և տնտեսապես չհիմնավորված։ 

	2.
	Իրավական ակտի նախագիծը մշակող պատասխանատու մարմինը

	
	Նախագիծը մշակվել է Պետական գույքի կառավարման կոմիտեի կողմից

	3.
	Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին 

	
	«Պետական գույքը մասնավորեցնելու մասին» Հայաստանի Հանրապետության կառավարության որոշման նախագծի ընդունման կապակցությամբ նախատեսվում է պետական բյուջեի եկամուտների ավելացում: 

	4.
	Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	
	Նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնի:

	5.
	Կապը ռազմավարական փաստաթղթերի հետ. Հայաստանի վերափոխման ռազմավարություն 2050, ՀՀ կառավարության 2021-2026թթ. ծրագիր, ոլորտային և /կամ այլ ռազմավարություններ

	
	Նախագիծը բխում է  «Պետական գույքի մասնավորեցման 2017-2020 թվականների ծրագրի մասին» ՀՀ օրենքի դրույթներից։ Նպատակն է՝
1. գույքի արդյունավետ կառավարում,
[bookmark: _GoBack]2. պետական գույքի մասնավորեցման շնորհիվ ՀՀ պետական բյուջեի եկամուտների ավելացում և գույքի հանրային օգտակարության բարձրացում,
3. պետական գույքի կառավարման ոլորտում պետություն-մասնավոր հատված փոխշահավետ գործընկերության համար անհրաժեշտ պայմանների ստեղծում և համագործակցություն։



